
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৯২
রূপসী বোম্বেটে



হইল পশ্চাতে তিনি কাহারও পদশব্দ শুনিতে পাইলেন, তিনি তীক্ষ্ণ দৃষ্টিতে পশ্চাতে চাহিলেন; কিন্তু অন্ধকারে কিছুই দেখিতে পাইলেন না। তখন পিস্তলটি দৃঢ়মুষ্টিতে ধরিয়া সাবধানে গন্তব্য পথে অগ্রসর হইলেন।

 মিঃ ব্লেক কিছু দূর অগ্রসর হইতে না হইতে তাঁহার অনুসরণকারী লঘু পদক্ষেপে তাঁহার পশ্চাতে আসিয়া পড়িল, তাহার পদশব্দে মিঃ ব্লেক ফিরিয়া চাহিলেন;—সম্মুখে এক দীর্ঘ মূর্ত্তি দেখিয়া তিনি পকেট হইতে তাড়াতাড়ী পিস্তলটি বাহির করিলেন। ঠিক সেই মুহূর্ত্তে তাঁহার অনুসরণকারী একখানি তীক্ষ্ণধার দীর্ঘ ছুরিকা তাহার স্কন্ধদেশে প্রোথিত করিল!

 মিঃ ব্লেক আর হাত তুলিতে পারিলেন না, তিনি অস্ফুট আর্তনাদ করিয়া ভূতলে নিপতিত হইলেন; সঙ্গে সঙ্গে তাঁহার চেতনা বিলুপ্ত হইল। তাঁহার শোণিতে সেই স্থানের মৃর্ত্তিকা কর্দ্দমিত হইল।

 তাঁহার আততায়ী আর সেখানে দাঁড়াইল না; সে উৎফুল্ল মনে নগরের টেলিগ্রাফ অফিসে উপস্থিত হইল, এবং লণ্ডনে এই টেলিগ্রাম করিল,

 “ওরিনকোর কাজ শেষ। আজ রাত্রে বি-ও ফরসা। সকল বাধা বিঘ্নের অবসান। মালিককে সংবাদ দাও; আর কি করিতে হইবে জানাও।”

		 এই পাতা শেষ সম্পাদিত হয়েছে ০৭:১৬টার সময়, ১৯ নভেম্বর ২০২০ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

